
mailto:scienceproblems.uz@gmail.com
https://t.me/scienceproblems_uz

Кириш. Ўта кескин ўзгарувчан вазиятлар ва ҳужумкорлик устуворлиги билан 

фарқланувчи замонавий волейболда ҳимоя ҳаракатларининг функционал қиймати 

тобора ортиб бормоқда[1]. Гап шундаки, айнан ҳимоя ҳаракатларини мақсадли ва 

самарали ташкил қилиш ҳужум билан боғлиқ тактик комбинациялар тақдирини 

белгилаб беради. 

1998 йилда ФИВБ – халқаро волейбол Федерацияси томонидан майдоннинг орқа 

зоналарида ҳимоя функцияларини адо этувчи “Либеро” (итальянча Libero - эркин) 

ўйинчисининг жорий этилиши нафақат рақиб ҳужумини нейтраллаштириш доирасини 

кенгайтирди, балки қайта ҳужум комбинацияларини мақсадли ташкил қилиш 

самарадорлигини таъминламоқда[2]. Шу билан бир қаторда бугунги волейболда 

“Либеро” функциясини маҳорат билан ижро этувчи ўйинчилар саноқлидир. Қолаверса, 

чоп этилаётган дарсликлар, ўқув қўлланмалари ва услубий-амалий тавсияномаларда 

“Либеро” ўйинчисининг ўйин мазмуни, унинг ҳаракат усуллари, техникаси, тактикаси, 

жисмоний ва психофункционал имкониятларини шакллантириш масалаларига доир 

маълумотлар жой олмаган[3]. 

Мазкур мақолада ёш волейболчилар мисолида ҳимоя зоналари бўйлаб 

ҳаракатланиш ва тўпни қабул қилиш тезлигини шакллантирувчи машқлар 

мажмуаларини ишлаб чиқиш ва унинг самарадорлигини аниқлаш тадқиқот мақсади 

сифатида танланган. 

Асосий қисм. Спорт кўникмаларига дастлабки ўргатиш ва уларни 

такомиллаштириш босқичида мантиқий тартибда ишлаб чиқилган машқларнинг 

моделлаштирилган мажмуаларидан мунтазам фойдаланиш малакали спортчилар 

тайёрлаш суръатини ошириши исбот талаб қилмайди[4]. Ушбу машқлар мажмуалари 

орқа зоналар бўйлаб ҳаракатланиш ва тўпни қабул қилиш-узатиш кўникмаларини 

шакллантиришга қаратилган бўлиб, улардан мунтазам фойдаланиш вазиятни пайқаш, 

таҳлил қилиш, фарқлаш, зарур қарорга келиш ва шу кўникмаларни ижро этиш 

тезлигини “чарҳлайди”. Мазкур машқлар тўпсиз (яъни тақлид билан) ва тўп билан 

минимал, ўртача ҳамда максимал шиддатда қўлланилиши мақсадга мувофиқ. Ишлаб 

чиқилган машқлар мажмуалари 1-жадвалларда акс эттирилган.  

Орқа зоналар бўйлаб ҳаракатланиш ва тўпни қабул қилиш усулларининг 
моделлаштирилган машқлари. 

Қайд этилган машқлар мажмуаларининг самарадорлиги 6 ой давомида 

ўтказилган педагогик тажриба натижалари асосида ўрганилди. Тажрибага волейбол 

тўгарагида алоҳида гуруҳларда шуғулланувчи ҳар бири 12 нафардан иборат 14-15 ёшли 

икки болалар гуруҳлари жалб қилинди. 

Биринчи гуруҳ – назорат гуруҳи сифатида одатдаги анъанавий мазмунли 

машғулотларда шуғулланишни давом эттиришди. 

Иккинчи гуруҳ – тажриба гуруҳи машғулотларда юқорида келтирилган (2-

жадвал) моделлаштирилган машқлар мажмуаларидан фойдаланди. 

2-жадвал

Ҳаракатланиш ва тўпни қабул қилиш 

усулларини шакллантирувчи 

моделлаштирилган машқлар мажмуаси 

Ҳаракатланиш зоналари Тўпни қабул қилиш турлари 

1 – 6 – 1 Икки қўллаб тўпни қабул 

қилиш турлари 

6 – 1 – 6 Орқа билан йиқилиб тўпни 

қабул қилиш турлари 

5 – 6 – 5 Икки қўллаб тўпни қабул 

қилиш турлари 

6 – 5 – 6 Орқа билан йиқилиб тўпни 

қабул қилиш турлари 

6 – 1 – 6 – 5 – 6 Икки қўллаб тўпни қабул 

қилиш турлари 

6 – 5 – 6 – 5 – 6  Орқа билан йиқилиб тўпни 

қабул қилиш турлари 

Орқа зоналар бўйлаб ҳаракатланиш ва “тўпни” 2-зонага узатишни 

шакллантирувчи моделлаштирилган машқлар.   

Машқлар мажмуаларининг самарадорлик қиймати шартли танлаб олинган 

қуйидаги икки тест машқлари асосида баҳоланди: 

1-6-5 зоналар бўйлаб ҳаракатланиш ва тўпни қабул қилиш тақлидини ижро этиш

тезлигини аниқлаш; 

1-6-5 зоналар бўйлаб ҳаракатланиш – тўпни қабул қилиш ва уни 2 зонага узатиш

тезлигини аниқлаш. 

Биринчи тестни қабул қилиш тартиби ва шарти: текширилувчи 1 зонада 

белгиланган старт нуқтасида (орқа ва ён чизиқлар кесишган жой) жойлашади; сигнал 

берилиши билан у кетма-кет тартибда 5 ва 6 зоналарга югуриб келиб, тўхтаб – мувофиқ 

ҳолатдан пастдан икки қўллаб тўпни қабул қилиш тақлидини максимал тезликда 

бажаради (3-расм). 

Иккинчи тестни қабул қилиш тартиби ва шарти: текширилувчи 1 зонада 

белгиланган старт нуқтасида (орқа ва ён чизиқлар кесишган жой) жойлашади; сигнал 

берилиши билан у кетма-кет тартибда 5 ва 6 зоналарга югуриб келиб, тўхтаб – мувофиқ 

ҳолатдан пастдан икки қўллаб тўпни қабул қилиш ва 2 зонага узатиш тақлидини 

максимал тезликда бажаради (4-расм). 

1,6 ва 5 зоналар бўйлаб ҳаракатланиш-тўпни қабул 
қилиш ва 2 зонага узатишни шакллантирувчи 

моделлаштирилган машқлар мажмуаси 

1 зонада тўпни қабул қилиш 

ва 2 зонага узатиш 

1 зонадан 6 зонага ҳаракатланиш ва 

тўпни қабул қилиш  

ва 2 зонага узатиш 

1 – 6 – 5 – 6 – 1 – 6 зоналарга 

ҳаракатланиш-тўпни қабул қилиш ва 2 

зонага узатиш 

6 зонадан 1 зонага ҳаракатланиш ва 

тўпни қабул қилиш  

ва 2 зонага узатиш 

6 зонадан 5 зонага ҳаракатланиш ва 

тўпни қабул қилиш  

ва 2 зонага узатиш 

5 зонадан 6 зонага ҳаракатланиш ва 

тўпни қабул қилиш  

ва 2 зонага узатиш 

6-1-6-5-6 зонага ҳаракатланиш

ва тўпни қабул қилиш 

ва 2 зонага узатиш 

3-расм.Биринчи тестни бажарилиш тартиби 5-расм.Иккинчи тестни

бажарилиш тартиби 

Тадқиқот тажриба бошланишидан аввал ва тажриба якунида ўтказилди. Олинган 

натижалар келтирилган. Шу нарса кузатилдики, тажрибадан аввал қайд этилган 

натижалар икки гуруҳга мансуб текширилувчи болаларда орқа зоналар бўйлаб 

ҳаракатланиш ва техник кўникмалар тақлидини ижро этиш тезлиги жуда суст ва бир-

биридан деярли фарқ қилмаганлигини кўрсатди. Бундай ҳолат икки гуруҳда ҳам 

тажриба бошлангунга қадар қўлланилиб келинган анъанавий машғулотлар майдон 

зоналари бўйлаб ҳаракатланиш, тўхташ, мувофиқ ҳолатни қабул қилиш ва техник 

кўникмалар тақлидини ижро этиш тезлигини таъминловчи машқларни қўллашга 

алоҳида эътибор қаритилмаслигидан дарак беради. Ваҳолангки, волейбол 

мусобақаларида рақиб томонидан турли тезликда, айниқса, катта тезликда 

йўналтирилган (зарба ҳужуми, тўп киритиш, шиддат билан чалғитиб ташланган 

тўплар) тўплар йўналишини аниқлаш, ўз вақтида етиб келиш, мувофиқ ҳолатни қабул 

қилиш ва тўпни тактик жиҳатдан кўзланган “манзил”га етказиш навбатдаги ҳужум 

комбинациясини самарали ташкил қилиш имкониятини яратади. 

Таъкидлаш жоизки, 6 ойлик педагогик тажриба давомида одатдаги анъанавий 

машғулотларда шуғулланишни давом эттирган назорат гурухида 1-6-5 зоналар бўйлаб 

ҳаракатланиш-ҳолатни қабул қилиш, тўпни 2-зонага узатиш тақлидларини ижро этиш 

тезлиги 0,2 секундга яхшиланди холос. Шу билан бир қаторда тажриба давомида ўз 

машғулотларида биз томонимиздан тавсия этилган моделлаштирилган машқлар 

мажмуаларини мунтазам қўллаб борган ТГда мазкур кўрсаткичлар биринчи тест бўйича 

3,2 секундга, иккинчи тест бўйича 3,3 секундгача яхшиланди.  

Хулоса. қайд этилган тажриба натижаларини қиёсий таҳлил қилиш ишлаб 

чиқилган ва тавсия этилган моделлаштирилган машқлар мажмуалари ҳамда 

қўлланилган махсус тестлар ижобий қийматга эга эканлигини тасдиқлаб берди. Шундай 

экан ушбу машқлар мажмуаларини дастлабки ўргатиш босқичидан бошлаб спорт 

маҳоратини такомиллаштириш босқичида ҳам ўтказиладиган машғулотлар жараёни 

жорий этиш, айниқса “либеро” функциясини ижро этувчи ўйинчиларни тайёрлаш 

амалиётига жорий этиш мақсадга мувофиқдир. 

